
Na osnovu člana 16. stav 2. Zakona o Vladi Zeničko-dobojskog kantona - Prečišćeni tekst
(„Službene novine Zeničko-dobojskog kantona“, broj: 7/10 i 3/23) u vezi sa članom 60. stav (4)
Zakona o unutrašnjim poslovima Zeničko-dobojskog kantona („Službene novine Zeničko-
dobojskog kantona“, broj: 13/18, 6/19, 22/19, 21/20 i 10/21), na prijedlog ministra Ministarstva
unutrašnjih poslova, Vlada Zeničko-dobojskog kantona, na 17. sjednici, održanoj dana 20.04.2023.
godine, d o n o s i

ODLUKU
o utvrđivanju visine i načinu ostvarivanja prava na dodatak na plaću

namještenika Ministarstva unutrašnjih poslova

Član 1.
(Predmet Odluke)

Ovom odlukom utvrđuje se visina i način ostvarivanja dodatka na plaću namještenika u
Ministarstvu unutrašnjih poslova Zeničko-dobojskog kantona (u daljem tekstu: Ministarstvo)
raspoređenih u Odsjecima za administraciju na radnim mjestima višeg referenta za:

a) registraciju vozila,
b) izdavanje vozačkih dozvola i izvršenje zaštitnih mjera i mjera sigurnosti,
c) prijave prebivališta i boravišta, izdavanje ličnih karti i određivanje jedinstvenog
matičnog broja,

d) prijave prebivališta i boravišta i izdavanje ličnih karti
e) određivanje i poništavanje jedinstvenog matičnog broja,
f) akviziciju i
g) izdavanje pasoša.

Član 2.
(Visina dodatka na plaću i način ostvarivanja)

Namještenik iz člana (1) ove odluke raspređen u Odsjeku za administraciju:
a) Zenica, Zavidovići, Tešanj, Visoko, Kakanj, Maglaj i Žepče ima pravo na dodatak
na osnovnu plaću u visini 10%,

b) Breza, Vareš, Usora, Doboj Jug i Olovo ima pravo na dodatak na osnovnu
plaću u visini 5%.

(2) Dodatak na plaću čini sastavni dio osnovne plaće, a ostvaruje se na osnovu rješenja koje
donosi ministar Ministarstva.

Član 3.
(Obezbjeđenje sredstava)

(1) Sredstva za isplatu dodatka iz člana 2. ove odluke obezbjeđuju se u Budžetu Zeničko-
dobojskog kantona, na poziciji „namjenska sredstva“ u razdjelu za Ministarstvo.

Pravo na dodatak na plaću ostvaruje se i za vrijeme odsustava sa rada, u slučaju:
a) korištenja godišnjeg odmora,
b) korištenja plaćenog odsusutva,
c) odsustva zbog bolesti, i to na dio plaće koja pada na teret poslodavca.



Član 4.
(Usklađivanje propisa)

U roku od 10 dana od dana stupanja na snagu ove odluke uskladiće se odredbe pravilnika
kojim je regulisano pitanje plaća i naknada u Ministarstvu.

Član 5.
(Stupanje na snagu i primjena Odluke)

Odluka stupa na snagu osmog dana od dana objavljivanja u „Službenim novinama Zeničko-
dobojskog kantona“, a primjenjuje se počev od 01.04.2023. godine.

Broj: 02-11-6478/23
Datum, 20.04.2023. godine
Z e n i c a

DOSTAVLJENO:
1x Ministarstvo unutrašnjih poslova,
1x Ministarstvo finansija,
1x „Službene novine Zeničko-dobojskog kantona“,
1x a/a.

